
A e dinit se nëse konsumoni alkool gjatë shtatzënisë 
mund të dëmtoni foshnjën që ende nuk ka lindur? 

Nëse pini gjatë shtatzënisë, mund të dëmtoni trurin e foshnjës, zemrën, 
veshkat dhe organe të tjera të saj. Foshnja juaj mund të lindë me një 
problem që quhet çrregullim fetal i shkaktuar nga alkooli ose FASDs. 

Çfarë janë çrregullimet fetale të shkaktuara nga alkooli?  
Çrregullimet fetale të shkaktuara nga alkooli (FASDs) është emri që i jepet grupit 
të simptomave që një person mund të ketë nëse nëna e tij/saj ka konsumuar 
alkool gjatë shtatzënisë. 

Çfarë i shkakton çrregullimet (FASDs) dhe si mund të 
parandalohen ato? 
Këto çrregullime (FASDs) shkaktohen prej konsumimit të alkoolit gjatë 
shtatzënisë. Të gjitha pijet alkoolike mund ta dëmtojnë foshnjën e pa lindur.  
Në mënyrë që të parandalohen çrregullimet FASDs nëna nuk duhet të pijë  
ASNJË lloj pije alkoolike gjatë shtatzënisë. 

Cilat janë shenjat e çrregullimeve FASDs? 
 

 
 
 
 
 
 
 
 
 
 
 

 

Shenjat fizike: 
 

◊ Zgavra të vogla të syve 
◊ Buza e sipërme (filtrumi) e 

zbutur (hapësira midis buzës  
së sipërme dhe hundës) 

◊ Buza e sipërme e hollë 
◊ Përmasë të vogël të kokës 
◊ Trup i shkurtër 
◊ Peshë trupore e vogël 
◊ Probleme me zemrën, veshkat, 

kockat ose me dëgjimin 

Shenja të intelektit dhe të sjelljes: 
 

◊ Probleme me: 
◊ Memorien, të gjykuarit  

apo kontrollin e impulseve,  
me aftësitë lëvizëse (ecjen, 
vrapimin), me shkollën  
(sidomos me matematikën)  
dhe me vëmendjen. 

◊ Koeficient të ulët të intelektit 

Karakteristika të fytyrës së 
çrregullimeve nga alkooli (FAS) 

Zgavër e vogël 
e syve 

Buza e sipërme 
e zbutur 

Buza e sipërme 
e hollë 

Çfarë mund të bëj nëse mendoj se foshnja im ka një 
çrregullim FASD? 
Nëse ju apo mjeku mendoni se mund të ketë ndonjë problem, kërkoni të shkoni 
te një specialist që merret me çrregullimet FASDs. 

Për të mësuar më shumë mbi çrregullimet FASDs, vizitoni faqen  
e internetit www.cdc.gov/ncbddd/fas, ose faqen e Organizatës Kombëtare  
të Çrregullimeve të Shkaktuara nga Alkooli www.nofas.org. 

Me qëllim që të ndihmoni fëmijën tuaj që ai/ajo të arrijë potencialet e plota, është shumë  
e rëndësishme që të merrni ndihmë mbi çrregullimet FASDs sa më parë që të jetë e mundur! 

Për të gjetur informacion mbi ndalimin e konsumimit të alkoolit kontaktoni Zyrën e shërbimeve kundrejt varësive  
në numrin 215-685-5403 ose vizitoni faqen: http://www.dbhids.org/office-of-addiction-services 

Albanian/Shqip Faqe 1 



Faqe 2  Buletini shëndetësor i DShF 

Erdhi stina e gripit! 

Ja se si të ruani veten dhe të dashurit tuaj që të mos sëmureni nga gripi:  

1. Shkoni dhe bëni vaksinën e gripit. Për informacione mbi klinikat e gripit telefononi 

Linjën për gripin në numrin (215) 685-6458. 

2. Lani duart shpesh me sapun dhe ujë, ose përdorni higjienizuesit e duarve. 

3. Mbuloni hundën dhe gojën me shami kur kolliteni apo teshtini. Pastaj hidheni shaminë. 

4. Mos prekni sytë, hundën apo gojën. Mikrobet kështu shumohen. 

5. Mënjanoni qëndrimin pranë njerëzve të sëmurë. 

6. Nëse jeni sëmurë, kufizoni kohën që kaloni me njerëzit dhe qëndroni në shtëpi  

për së paku edhe 24 orë pasi ju ka kaluar temperatura. Temperatura duhet të kalojë  

pa ndihmën e antipiretikëve, si Tylenol. Nuk doni t'i sëmurni edhe të tjerët, apo jo! 

Mësoni më shumë mbi gripin duke shkuar në faqen e internetit: 

http://www.phila.gov/health/DiseaseControl/ 
FightingFlu.html 

Biseda mbi seksin me fëmijët tanë 
      www.TakeControlPhilly.org/parents 

Filadelfia ka një nga nivelet më të larta të sëmundjeve seksualisht të transmetueshme 
(STDs) në gjithë vendin, dhe të rinjtë janë më të prekurit ndër të gjithë. 

1 fëmijë në 3 në Filadelfia do të sëmuret nga sëmundje seksualisht  
të transmetueshme në adoleshencën e tyre. 

Bisedoni me fëmijët tuaj mbi seksin e mbrojtur, fëmijët tuaj duan të mësojnë nga ju! 

Bisedat mbi seksin me adoleshentët mund të jenë të vështira, por ata 
duhet të dëgjojnë këto biseda nga ju. Ja disa këshilla: 

Qetësohuni dhe merrni frymë thellë. Mos u nxehni dhe mos u dorëzoni. Ju mund të 
shpëtoni fëmijën tuaj nga vdekja prej një sëmundjeje të rëndë. 

Filloni herët. Mos prisni që adoleshenti juaj të fillojë të bëjë pyetjet. Duhet ta filloni ju bisedën. 

Gjeni momentet e duhura për ta mësuar. Nëse televizori po shfaq një skenë seksi ose 
nëse adoleshenti juaj ju tregon mbi diçka që doli në shkollë mbi seksin, përdoreni këtë 
moment për të folur për seks më të mbrojtur (shumë adoleshentë nuk dinë shumë mbi 
përdorimin e duhur të prezervativëve). 

Jini të sinqertë dhe jepni informacionin e duhur. Përdorni www.TakeControlPhilly.org/
parents për informacion të mirë mbi seksin e mbrojtur, mbi prezervativët, mbi sëmundjet 
seksualisht të transmetueshme, duke përfshirë HIV. 

Bëjeni këtë bisedë normalisht. Sa më shpesh që të bisedoni me adoleshentin tuaj mbi 
seksin e mbrojtur aq më e lehtë do të jetë për të që të bisedojë me ju hapur mbi këtë. 

Thuajuni që gjëja më e mirë është që të presin e të mos nguten. Mësojini që të 
presin e të mos nguten që të bëjnë seks është gjëja më mirë. Sa më gjatë që adoleshentët të presin 
për të bërë seks aq më pak ka të ngjarë që të marrin sëmundje seksualisht të transmetueshme. 
Nëse zgjedhin që të bëjnë seks, mësojini që seksi i mbrojtur është i rëndësishëm. 


